Аналіз кантрольных пераказаў. Складаназлучаныя сказы. Знакі прыпынку ў складаназлучаным сказе
Мэты:

· вучыць рабіць параўнальна-супастаўляльны аналіз складаназлучаных сказаў і простых сказаў з аднароднымі членамі;

· удасканальваць навык пастаноўкі знакаў прыпынку; абгрунтаваць пастаноўкі варыянтных знакаў прыпынку;
· развіваць вусную і пісьмовую мову вучняў.

Ход урока:

1. Арганізацыйны момант.
2. Аб’яўленне вынікаў напісання пераказаў.

3. Каменціраванне тыповых памылак.

4. Работа над памылкамі.

Работу над памылкамі робім у кантрольных сшытках. 

5. Праверка дамашняга задання.
6. Актуалізацыя ведаў 
· Што такое складаны сказ? (сказ, які складаецца з 2 і больш простых сказаў, якія аб’яднаны ў структурнае, сэнсавае і інтанацыйнае адзінства)
· Паводле структуры, значэння сродкаў сувязі выдзяляюцца наступныя групы складаных сказаў:

С.С.:

1. Злучнікавыя (СЗлС і СЗалС).

2. Бяззлучнікавыя .

3. Сказы з рознымі відамі сувязі( ці камбінаванай будовы)

· Які сказ мы называем складаназлучаным? (такі складаны сказ, у якім сінтаксічна раўнапраўныя простыя сказы звязваюцца паміж сабой інтанацыяй і злучальнымі злучнікамі)
7. Аб’яўленне тэмы і мэты заняткаў.

8. Праца над тэмай

Сэнсавыя адносіны:

· Спалучальныя

· Супраціўныя

· Размеркавальныя

· Прычынна-выніковыя
	Спалучальныя: і, ды (і) – дзеянні, з’явы працякаюць адначасова або паслядоўна
	Вільготны змрок спаўзае на лугі, і гасне захаду журботная ўсмешка. 

	Супраціўныя: а, але, ды (але), аднак, затое, толькі – дзенні, з’явы, прыметы супастаўляюцца.
	І ападаў на сад са звонам бліскучых буйных кропель  рой, а з поўдня ехаў май зялёны да нас з вясёлкавай дугой.



	Размеркавальныя: то-то, ці-ці – паслядоўныя змена падзей, іх пералічэнне

Або, або-або, ці то-ці то, не то- не то – падзеі, з’явы ўзаемна выключаюць адна другую або выражаецца няўпэўненасць, меркаванне
	То хмызнякі ўздымаюцца сцяной, то векавыя волаты ў бары ў край не пушчаюць таямнічы свой.

Ці то сонца свеціць, ці то месяц ясны вам смяецца з неба весела і шчасна.



	Прычынна-выніковыя: і – у першай частцы заключаецца прычына, а ў другой - вынік
	Крані глыбей зямныя жылы – і казачны пабачыш край.


6. Замацаванне.
Практыкаванне 262 (пісьмова)
7. Тлумачэнне 

Паміж часткамі  складаназлучанага сказа звычайна ставіцца коска. Можа ставіцца коска з кропкай, працяжнік

Цяклі дзянькі, да ішлі нядзелі, і час тут вольны хлопцы мелі.

А хвоя шуміць і шуміць, ды павявае вецер над галавой.

Прыпякала сонца, ды веяў цёплы ветрык.

Спадзе трава, і творы забуяюць.
Ні колас на ніве не ўскалыхнецца, ні ліст на дрэве не ўзварухнецца.
Калі часткі маюць свае знакі прыпынку (з’яўляюцца развітымі ці ўскладненымі), то паміж імі ставіцца коска з кропкай: 

Тым часам сонца выйшла ўгору і з безгранічнага прастору шырокай плынню агнявою на землю шчодраю рукою лье бляск гарачы і яскравы; і вянуць скошаныя травы, і выглядаюць нудна палі.
Калі ў другой частцы паказваецца хуткая змена падзей, супрацьпастаўленне або вынік, то паміж часткамі  ставіцца працяжнік: 

Настане ноч – і ўсюды ціха.
Аднак ёсць некалькі выпадкаў, калі коска не ставіцца. Разгледзім іх на прыкладах.
Коска не ставіцца:

1. Коска не ставіцца перад злучнікамі 1, ды, (і), ці, або, калі часткі, звязаныя гэтымі злучнікамі, маюць агульны даданы член , часціцу або пабочнае слова:

Няхай зазвоняць пушчы зброяй і … зашумяць агнём лясы.

Відаць, прыйшлі яшчэ не ўсе і трэба было чакаць.
2. Калі часткі з’яўляюцца назыўнымі або безасабовымі:
Бяскрайні стэп і мора травы.

3. Форма безасабовых або няпэўна-асабовых сказаў:

Вечарэе і пахне кветкамі.

4. Спалучальныя часткі маюць пытальную або клічную інтанацыю:

Куды ж ісці і што рабіць?

5. Спалучальныя часткі супастаўляюцца і маюць аднатыпную пабудову: 

Есць ворагі і ёсць сябры.
6. Калі выказнік у другой частцы апушчаны:

Дзеці снедалі і маці з імі.

Сонца будзе свяціць і трава зелянець.

7. Замацаванне ведаў па тэме.

Недзе бліснула маланка – і нехта аддаў раўніну ў лапы ночы і дажджу…
( у 2 частцы – хуткая змена падзей)
Здаецца, бялейшыя сталі гнуткія бярозы і яшчэ вышэй падаліся стромкія хвойкі ды елкі.

(Часткі, звязаныя злучнікам, маюць агульнае пабочнае слова)

Дзень пачаўся ясны, і пад сонцам да паўдня сышоў з травы іней.







Кузьма Чорны. Заўтрашні дзень
Галінкі алешынак і бярозак секлі яе твар, але яна бегла і бегла.
Ужо ў пачатку лістапада станавіўся сухі холад, а пад сярэдзіну таго ж месяца нападаў змёрзлы і сцёрты ветрам на муку снег.








Кузьма Чорны. Пошукі будучыні 

Цяпер доўга яны стаялі пры горадзе, і часта яна хадзіла туды глядзець балет у музычных спектаклях.








Кузьма Чорны. Пачуцці 

Паабапал жвірыстай дарогі калышыцца леташні быльнік, і веснавая шырыня вее над неабдымным полем. 







Кузьма Чорны. На пыльнай дарозе


Восень тлее, і з лясной глушы вецер пах прыносіць гаркаваты.








Максім Танк. Восень тлее


Дзень пачаўся ясны, і пад сонцам да паўдня сышоў з травы іней.







Кузьма Чорны. Заўтрашні дзень


Твар у яе быў бледны, а паміж брывамі сабраліся пакутлівыя зморшчыны.








Іван Чыгрынаў. Сустрэча на пероне
Елкі і сосны паабапал гравійкі, набрынялыя за дзень вільгаццю, стаялі маўкліва і задуменна, ажно вусцішна рабілася ад гэтае іх маўклівасці.








Алесь Рыбак. Родны парог

9. Падвядзенне вынікаў заняткаў.

10. Выстаўленне і каменціраванне адзнак.

11. Рэфлексія.

12. Дамашняе заданне.

